
چەنــد ســاڵێك دەبێــت پێنووســە ســمارتەكان 
پێنووســە ســمارتەكان  بــازاڕ،  كەوتوونەتــە 
دەتوانــن ئــەو نووســینانەی كــە پێیــان 
تۆمــار  لەخۆیانــدا  دەنووســرێ 
هەیــە  جۆریــان  ئەوانیــش  بكــەن.. 
نزیكــە..  لێــك  تایبەتمەندییەكیــان  و 
یەكێــك لەو قەڵەمــە زیرەكانە قەڵەمی 
جۆری neo smartpenە، پێنووســێك كە 
هەرچــی بینووســی و یــان بیكێشــیەوە 
لەخۆیدا خەزن دەكات.. پێنووســەكانی پێشوو 
زیاتــر دەقیــان لەخۆیانــدا خەزن دەكرد و پاشــان دەیكرد بــە فایل... بەڵام قەڵەمی 
ئاماژە پێكراو دەفتەرچەیەكی یادداشتی لەگەڵدایە كە لەسەر لاپەڕەكانی چەندین 
نموونــەی نادیــار لەســەری چاپكــراوە، ئەو وێنانــە دەتوانن نوكی قەڵەمەكە بناســن.. 

پێنوسەكە سیستەمی بلوتوسی لەسرە و بە تەبلێت یان مۆبایل پەیوەند دەدرێت..

پێنووسێكی سمارت دەق و 
وێنە لەخۆیدا تۆمار دەكات

وشەی گەورەترین یان بچووكترین یان تەنكترین یان باشترین 
ئــەو وشــانە لــە جیهانــی دیجیتالیــدا تەمەنیــان زۆر كورتــە، 
چونكــە هیــچ دوور نییــە پــاش تێپەڕینــی ماوەیەكی كورت 
كۆمپانیایەكــی دیكە پێوانەكەی بشــكێنێ.. هەروەك ئێســتا 
كۆمپانیــای سامســۆنگ پێوانەی گەورەترین هارددیســكی 
جیهانی شــكاندووە و هاردیســكی جــۆری PM1633a بەرهەم 
هێناوە، ئەم هارددیســكە نزیكەی 16 ترابایت لەخۆیدا خەزن 
دەكات...رەنگە بپرســن 16 تیرابایت چەندە و چەندە لەخۆیدا 
خــەزن دەكات؟ بــۆ ئەمــە دەتوانیــن بڵێیــن زیاتر لــە 3 ملیۆن 
فایلــی دەنگــی، زیاتــر لە چوار هەزار فیلم بە كوالیتی بەرز 

و نزیكەی 5 ملیۆن وێنە بە كوالیتی بەرز..
لەو هارددەدا 10 گێگابایت لە چركەیەكدایە.هاردیسكەكە تەنیا 6 سم درێژە و خێرایی داكردنی داتاكان 

هارددیسكی بەرهەم هێناسامسۆنگ گەورەترین 

وێنەی ســێ رەهەندی واتە 3D تەكنەلۆژییەكی نوێ 
بــوو لــە جیهانــی دیجیتالیــدا، بــەڵام پێش وێنەی ســێ 
رەهەندی دەنگی سێ رهەندیش بوونی هەیە، واتە گوێ 
لە مۆســیقا بگری یان گوێ بدەیە فیلمێك و دەنگەكان 

وەك واقعی بن وەك ئەوەی خۆت لەوێ بی..
هیدفۆنی جۆری AMBEO هیدفۆنێكە كە دەنگەكان بە 
شــێوەی ســێ رەهەندی بڵاو دەكاتەوە.. بەرهەمهێنەرانی 
هیدفۆنەكە دەڵێن، دەنگی سێ رهەندی تەكنەلۆژییەكی 
نوێیە و بەكارهێنەر دەتوانێت چێژێكی زۆرتر لە دەنگەكان 

وەربگرێ..

مخابن لە هەرێمی ئێمەدا هێشــتا كێشــەی كارەبا، كێشــەی ســەرەكییە 
و كارەبا دەبڕێ و نامێنێ و  هێشــتاش موەلیدەكانی گەڕەك هەر ماون،، 
لــە وڵاتانــی دیكــەدا بیــر لــە داهێنانــی گلۆپــی هۆشــمەند دەكرێتــەوە.. 
كۆمپانیــای شــیائومی كە كۆمپانیایەكی گــەورەی چینییە و چوارەمین 
بــواری بەرهەمهێنانــی مۆبایلــدا..  لــە  كۆمپانیــای گــەورەی جیهانــە 
كۆمپانیــای ئاماژەبــۆ كراو گلۆپێكی هۆشــمەندی بەرهەم هێناوە بەناوی 
yeelight، گلۆپەكە هۆشــمەندە و دیزانێكی زۆر ســەرنج راكێشــی هەیە و 
چەندین رەنگی تایبەتی هەیە و بە مۆبایل كۆنتڕۆڵ دەكرێ. سیتسەمی 
بلوتوسی لەسەرە  دەتوانی رووناكییەكەی بەویستی خۆت كۆنترۆڵ بكەی 
و دەتوانــی رەنگەكانــی بگــۆڕی. دەتوانــی كاتی بۆ دابنــدرێ چ كاتێك 
بكوژێتــەوەو چ كاتێــك هەڵبكــرێ و لە هەمووی گرنگتــر رووناكییەكەی 
16 ملیۆن رەنگ لەخۆی دەگرێت.. رەنگە بپرسن ئەو هەموو رەنگە هەر 

نییە، بەڵام 16 ملیۆن رەنگ لە جیهانی دیجیتالیدا بوونی هەیە..

سەردەمی گلۆپە
 هۆشمەندەكان دەستی پێكرد

گوێگرتن لەمۆسیقی 
بە شێوەی سێ 

رەهەندی

ســەردەمی منداڵی ئێمەمانان زۆر بە ســادەیی تێپەڕی، باســێك لە ئایفۆن و ئایپاد 
و تەبلێــت و دەیــان ئامێــری دیجیتالــی و ســمارتی دیكە نەبوو.. بــەڵام جیهانی منداڵان 

بەتــەواوی گــۆڕاوە و ژیانــی ئەوانیــش بــەرەو دیجیتالــی رۆیشــتووە، رۆبۆت كە 
لــە خەونی گەورەكانیشــمان دا نەبوو ئێســتا لەلایەن منداڵانــەوە بەرهەم دێن، 
بــۆ نموونــە رۆبۆتــی جــۆری kamibot كــە دەتوانرێت لەرێــگای مۆبایلەوە 
فەرمانــی پێبدەی و كاراكتەری كارتۆنییەكانی لەســەر دابنێی.. هەربۆیە 
چەندیــن وێنــەی كاراكتــەری فیلمــە كارتۆنییــەكان لەگــەڵ رۆبۆتەكــەدا 
هەیــە.. دوای ئەوەی كاراكتەرەكان لەســەر رۆبۆتەكــە داندران، بەكارهێنەر 

دەتوانێت فەرمانەكانی جوڵەدان یان هەڵگرتنی گلۆپەكانی پێبدات.. 

رۆبۆتێكی كاغەزێكی
 تایبەت بە منداڵان

خوێنه رێكی به ڕێز ده پرســێت نازانم بۆچی یه كێك له  كه لێنه كانی دانانی USBيم تێكچووه  و كار ناكات 
رێگا چاره یه ك هه یه ؟

خوێنــه ری به ڕێــز جگــه  لــه  ویندۆز ئیكس پی له  ویندۆزه كانی دیكه  به شــێك هه یــه  بۆ كه مكردنه وه ی 
وزه  ئۆتۆماتیكی زۆر جاران ئه و به شــه ی USB راده وه ســتێت، بۆ چاكردنه وه ی ســه ره تا له  كۆنترۆل په نال بچۆ به ســه ر  
 Change advanced  بكــه وه ، ئه مجــاره  لــه  په نجــه ره ی  Power Options دواتــر په نجــه ره ی  Hardware and Sound

power settings به شی USB بدۆزه وه  و له  حاڵه تی Enabled  بیگۆڕه  به   Disabledو كێشه كه  چاره سه ر ده بێت..

هەر جارە و وەڵامی پرسیارێك

لەســەرەتادا فڕۆكە بچووكەكان كە بە )پەهبەهاد( ناســراون، 
واتــە ئــەو فڕۆكانەی كە لە ســەرەتادا وەك ئامێری گەمەكردنی 
منــداڵان كەوتنــە بازاڕەوە، بەڵام دواتر كامێرایان پێوە زیاد كرا و 
توانــرا كاری فیلــم هەڵگرتنەوە لە بەرزاییــەوە ئەنجام بدەن.. لەم 
ماوەیــەدا ســێ كۆمپانیــای گەورە توانیــان جۆرێك لە فڕۆكەی 
پەهبەهــاد دروســت بكــەن كــە بــە Solo ناســراوە، ئــەم فڕۆكەیە 
دەتوانێــت شــوێنێكی تایبــەت ســكان بــكات و فیلمێكــی ســێ 
رەهەندی لێهەڵبگرێتەوە، بۆ نموونە تاوەرێكی بەرز یان پردێك كە 
خەریكی دروســتكردنین و پێویســتی بە وردبینی زیاترە، فڕۆكە 
بچووكەكە نەخشــەیەكی وردی ســێ رەهەنــدی لێهەڵدەگرێتەوە، 
هەر لە بەرزاییەوە وێنەكان بۆ بەڕێوەبەران و ئەندازیارانی كە لەو 
شــوێنە نین بەهۆی ئینتەرنێتــەوە بەڕێ دەكات. لەو فڕۆكەیەدا 
كامێــرای جــۆری UMC-R10Cی ســۆنی دانــدراوە، فڕۆكەكــە 
نەك تەنیا بۆ شــوێنی بیناســازی بەڵكو بۆ وێنەگرتن لە زەوی 

كشتوكاڵیش سوودی لێوەردەگیرێت..

لاپتــۆپ لــەو كۆمپیوتەرانــەن كــە لە ماوەی چەند ســاڵی رابــردوودا لە بــواری كاراییەوە 
هەندێك گۆڕانكاریان بەســەرداهاتووە، بەڵام لە بواری ســتایل و دیزاینەوە گۆڕانكارییەكی 
ئەوتــۆ بــەدی ناكرێــت، راســتە تۆزێــك تەنكتر بوونە كە ئــەو گۆڕانكارییــەش زۆر بەكەمی 
هەســت پێدەكرێ... سامســۆنگ كە یەكێكە لە كۆمپانیا بەهێزەكانی بواری تەكنەلۆژیای 
 Samsung نوێ هەوڵیداوە گۆڕانكاری لە دیزاینی لاپتۆپدا بكات و هەربۆیە لاپتۆپی جۆری
ativ 4kی بەرهــەم هێنــاوە. هەرچەندە تاكو ئێســتا زانیارییەكی تــەواو لە بواری كاراییەكانی 
كۆمپیوتەرەكە لەبەردەستدا نییە، بەڵام ئەوەی كە لە وێنەكەدا دەیبینین ئەوەیە كە لاپتۆپەكە 
چەماوەیە و لە بواری ســتایلەوە زۆر جیاوازە لە هەموو لاپتۆپەكانی دیكە.. بەرهەمهێنانی 
لاپتۆپێكی چەماوە تێچوویەكی زۆری دەوێت و لەگەڵ هەوڵێكی زۆر، چونكە دەبێت شاشە 
و پرۆسیسەر و تەنانەت كیبۆردیش چەماوە بن.. هەوڵەكەی سامسۆنگ بۆ ئەوەیە كە لانی 
كــەم چیــدی بەرهەمهێنانــی لاپتۆپ یــان تەلەڤزیۆنــی چەماوە چیدی لە بازنــەی خەیاڵدا 

نەمێنێتەوە و بەڵكو ببێ بە واقیعی..

لاپتۆپی چەماوە لە خەیاڵەوە بۆ راستی

فڕۆكە بچووكەكان خزمەتگوزاری 
مەزن ئەنجام دەدەن

ســەردەم وای لێهاتــووە كــە هەركەســێك لــە چەندین تــوڕی كۆمەڵایەتیــدا ئەكاونتی 
هەیــە، جــاران تەنیــا ئیمێلێــك هەبوو بەس، بەڵام ئێســتا فەیســبوك و تویتــەر و ڤایبەر و 
گوگل پلاس و تیلیگرام و.... هەیە.. دەبێ رۆژانە سەیری هەموویان بكات... بەڵام 
سایتی cloze.com ئەو ئەركەی ئاسان كردۆتەوە، چونكە هەموو پەیام و پەیوەندییەكانی 

تۆڕە كۆمەڵایەتییەكانی لەخۆیدا كۆكردۆتەوە، كاتێك ئەكاونتێكت كردەوە لەو سایتەدا گشت 
پەیام و پەیوەندییەكانی دیكە بۆ ئەكاونتەكەت دێن.. 

هەموو تۆڕە كۆمەڵایەتییەكان لە سایتێكدا

شەحنكەرەوەیەك 
میكرۆبەكانی مۆبایلیش ناهێڵێت

پرۆگرامێكی مۆبایل
بۆ گەشتیاران

وەك دەگوترێ مۆبایل وەك یەكێك لە هۆكارەكانی بڵاوبوونەوە بەكتریا و ڤایرۆس دادەنرێ، 
مۆبایل، چونكە هەمیشە لەبەردەستدایە و ئارەقە دەكات دەبێتە شوێنك بۆ كۆكردنەوەی ڤایرۆس 
و بەكتریاكان هەتا رای پسپۆرانی ژینگەپارێزی وایە كە مۆبایل پیسترە لە ئاودەستخانەكان.. 
بۆیە پێویســتە جار ناجارێك دژە بەكتریای لێبدرێ.. ئێســتا ئامێرێك بەرهەم هاتووە كە جگە 
لەوەی شــوێنێكە بۆ دانانی مۆبایل، مۆبایلەكەش شــەحن دەكاتەوە و بە تیشــكی ســەرووی 
بنەوشــی میكرۆب و ڤایرۆســەكانیش لەناو دەبات.. ئامێری )ســنیتایزەر( بە لێدانی تیشــكی 
ســەرووی وەنەوشــەیی لــە مــاوەی 6 خولەكدا هەمــوو میكرۆبەكان لەناو دەبــات.. ئەو ئامێرە 
نەك مۆبایل بەڵكو میكرۆبەكانی كاتژمێری دەست، چاویلكە و لەیستوكیش لەناو دەبات..

لەســەردەمی دیجیتالــی و تەكنەلۆژیــای ســەردەمدا 
گەشــت و سەفەركردن زۆر ئاسان بۆتەوە، رۆژ بەرۆژیش 
ئاسانكاری زیاتر دەبێت چونكە مۆبایلەكان وەك وەرگێڕن 
و لە رێگای ئینتەرنێتیشەوە ئاگاداری هەموو ئەو شوێنانە 
دەبی كە ســەردانی دەكــەی.. چەندین پرۆگرامیش هەن 
كە ئەركیان ئەوەیە رێنوێنی بدەن بە گەشتیاران.. یەكێك 
لــەو پرۆگرامانــە پرۆگرامــی world around meیــە.. ئەم 
ئەپلكەیشــنە زۆر گرنگ و بەســوودە. كاتێك ســەردانی 
وڵاتێــك دەكــەی و دەچییە شــارێك هەمــوو زانیارییەكی 
تایبەت بەو شارەت پێ دەڵێ، وەك سەیرانگاكان، رستۆران 
و پاركەكان. بانك و خزمەتگوزارییەكانی دیكە.. لەگەڵ 
زانیاری بەخشــین ســەبارەت بە شوێنەكە چەندین وێنەی 

شوێنەكە نیشان دەدات.

